
Для повышения очистительного эффекта питателя-очистителя и повышения 

производительности джина определено о необходимости усовершенствовать сетчатой поверхности, 

являющий один из основной рабочей части в очистителе. 
Key words: Supplier-cleaner, saw gin, mesh surface, cotton, fiber, seed, dirt, performance, cleaning 

efficiency. 

In order to study the efficiency of cleaning the feeders-cleaners in domestic 5ДП-130 type sawed gins, 
research work was carried out on С-6524 selected cotton grade I grade 2. As a result, the cleaning efficiency 

of the supplier-cleaner is equal to 9,6% on average, which is 5,4 (абс)% less than the cleaning efficiency in 

the technical characteristics. In this case, the working productivity of the gin was equal to 1300 kg/h on 

average, which showed that it was 25,2% less than the working productivity in the passport. In order to improve 
the cleaning efficiency and productivity of the feeder-cleaner, it was determined that the mesh surface, which 

is the main working part in the cleaner, should be improved. 

YO‘NALTIRUVCHI LINEYKANING ISHCHI QISMIGA 35V9Х3СF MARKALI KUKUNLI SIM 

QOPLAMA QOPLASH ORQALI ISH UNUMDORLIGINI OSHIRISH 

 

R.E. Shaxobutdinov, A.R. Karimova, T.N. Nosirov
 

 

Kirish. Hozirgi kunda tog‘-kon rudalarini 

qayta ishlash va sement ishlab chiqarish 

korxonalarida qo‘llaniladigan maydalovchi po‘lat 
zoldirlarni ishlab chiqarish orqali texnologik 

imkoniyatlarni kengaytirish muhim masalalardan 

biri hisoblanadi. Shu maqsadni nazarda tutgan 
holda, maydalovchi po‘lat zoldirlarni prokatlash 

uchun mo‘ljallangan stanning yo‘naltiruvchi 

lineykalarini ishlab chiqishni takomillashtirish va 
uning ish unumdorligini oshirishga doir muhim 

masalalarni hal qilish o‘zining dolzarbligi bilan 

katta ahamiyatga ega [1]. 

Ma’lumki, ko‘ndalang vintli prokatlash 
stanining yo‘naltiruvchi lineykalari asosan, 

prokatlanayotgan xom-ashyoning harakatini 

prokatlash o‘qi bo‘ylab amalga oshishini 
ta’minlash uchun hamda talab darajasidagi sifatli 

mahsulotlarni tayyorlash uchun mo‘ljallangan [2]. 

Yo‘naltiruvchi lineykalar o‘zining ahamiyatliligi 

bo‘yicha, texnika nuqtai nazaridan olib qaraganda, 
ishlov berilayotgan xom-ashyoga shakl berish 

hamda shaklga ishlov berish uchun mo‘ljallangan 

bo‘lib, zoldir prokatlash stanining eng muhim 
asosiy elementlaridan biri. Ushbu maqolada zoldir 

prokatlash stani yo‘naltiruvchi lineykasining ish 

unumdorligini oshirish maqsadida, po‘lat 45 
materialidan yasalgan yo‘naltiruvchi lineykaning 

ishchi yuzasiga PP-NP-T(N), 35V9Х3СF markali 

kukunli sim qoplamani qoplash jarayonini amalga 

oshirish masalasi asosiy maqsad sifatida olingan. 

Qoplash jarayonini amalga oshirish uchun diametri 

3,6 mm bo‘lgan, yuqorida ko‘rsatilgan markali 

kukunli simdan foydalanildi. 
Ob’ektlar va tadqiqot usullari. Ushbu 

maqolada, ko‘ndalang vintli prokatlash yo‘li orqali 

maydalovchi po‘lat zoldirlarni ishlab chiqarish 
uchun mo‘ljallangan stanning yo‘naltiruvchi 

lineykasini takomillashtirish masalasi o‘rganilgan 

bo‘lib, bunda yo‘naltiruvchi lineykalar ob’ekt 
sifatida olingan. Ko‘rilgan masalaning yechimlari 

nazariy va amaliy mexanika, mexanizmlar va 

mashinalar nazariyasi usullariga asoslangan holda 

o‘rganilgan. Shuningdek, vintli prokatlash usuli, 
matematik modellashtirish va ularni tahlil 

qilishning analitik hamda grafik usullari yordamida 

olingan yechimlar asosida tahlil qilingan. 

Natijalar va ularning muhokamasi. 

Ma’lumki, prokatlash jarayonida ishlov 

berilayotgan xom-ashyo aylanma va ilgarilanma 

harakatni amalga oshiradi. Bunda, yo‘naltiruvchi 
lineykalarning asosiy vazifasi va prokatlash stanida 

hosil bo‘layotgan zoldirlarning kalibrlash sohasi 

bo‘ylab vertikal yo‘nalishda ilgarilanma 
harakatlanishiga imkon bermaydi. Xom-ashyoning 

valoklar orasida joylashgan ishlov beriladigan 

qismi valok gardishlari bilan siqiladi va xom-ashyo 
quyi hamda yuqori yo‘naltiruvchi lineykalarning 

ishchi yuzasi bo‘ylab siljigan holda ilgarilanma va 

aylanma harakatni amalga oshiradi. Bunda, 

prokatlash jarayonida hosil bo‘ladigan 

zoldirlarning bo‘yinchalaridan ajralishining 

barqarorligini ta’minlash masalasi juda muhim 

hisoblanadi [3]. 
Zoldir prokatlash stani yo‘naltiruvchi 

lineykalari zoldir diametri o‘zgarishiga muvofiq 

holda zaruriy o‘lchamlarga mos qilib tayyorlanadi 
[4]. Yo‘naltiruvchi lineykaning 

yeyilishbardoshliligini oshirish maqsadida, uning 

ishchi yuzasiga kukunli qoplama qoplash 

jarayonini amalga oshirish maqsadga muvofiq 
hisoblanadi. 1-rasmda maydalovchi po‘lat 

zoldirlarni ishlab chiqarish jarayonida metall xom-

ashyoning ta’siri ostida yeyilishga uchragan yuqori 
yo‘naltiruvchi lineyka ishchi qismining tasviri 

keltirilgan. 

 
1-rasm. Tashqi kuchlar ta’sirida zoldir prokatlash 

stani yuqori yo‘naltiruvchi lineykasining yeyilgan 

holati 

 

Qo‘yilgan masalani ijobiy hal qilish 

maqsadida, yo‘naltiruvchi lineyka ishchi 

yuzasining metall xom-ashyo bilan o‘zaro ta’sirda 

bo‘ladigan qismiga qattiqlik darajasi HRC 42,5-
54,5 bo‘lgan kukunli qoplama qoplash jarayoni 

amalga oshirildi. Bu borada olib borilayotgan ilmiy 

izlanishlarning amaliyotga tatbiqi borasida, 
“O‘zmetkombinat” AJ da bir qator samarali 

natijalarga erishildi. Bunda yo‘naltiruvchi 

lineykani tayyorlashda po‘lat 45 materiali va ishchi 

yuza qoplamasi uchun PP-NP-T(N), 35V9Х3СF 

markali kukunli simdan foydalanildi (2-rasm). 

 
2-rasm. Ishchi yuzasiga PP-NP-T(N), 35V9Х3СF 

markali kukunli sim qoplangan yo‘naltiruvchi 

lineyka 

 

Yo‘naltiruvchi lineykaga kukunli qoplama 

qoplashda quyidagilar inobatga olindi: 

1. Kukunli qoplamaga yetarli darajada ishlov 
berildi. 

2. Kukunli qoplamaning markasi hamda kimyoviy 

tarkibi 1-jadvalda berilgan ma’lumotlar asosida 
qabul qilindi. 

3. 35V9Х3СФ markali kukunli sim qoplamani 

lineyka ishchi yuzasiga payvandlash yo‘li orqali 

amalga oshirildi. 
Ma’lumki, mexanizm va mashinalarga 

ruxsat etilgan kuchlanishlarni hisoblashda 

materialning mexanik xossalari, kimyoviy tarkibi, 
tuzilishi va boshqa parametrlarga bog‘liq holda 

aniqlanadi. Materialning mexanik xossalarini 

o‘rganishda, xarakterlovchi kattaliklar sifatida 

vaqtinchalik qarshilik, oquvchanlik chegarasi, 
deformatsiya qarshiligi, nisbiy kengayish, nisbiy 

torayish, elastiklik moduli, siljish moduli, Puasson 

koeffisienti va boshqa parametrlar inobatga 
olinadi. Elastiklik modulining qiymati, hatto bir xil 

materiallar uchun ham doimiy bo‘lmasligi va 

ma’lum chegaralarda o‘zgarishi mumkin.
 

Jadval 

Kukunli qoplamaning markasi va kimyoviy tarkibi 

Kukunli qoplama markasi Elementlarning massa ulushi, % hisobida 

35V9Х3СF 

Uglerod (С) 0,27-0,40 

Marganes (Мn) 0,60-1,10 

Kremniy (Si) 0,40-1,00 

Xrom (Cr) 2,20-3,50 

Вольфрам (W) 8,00-10,50 

Vanadiy (V) 0,20-0,40 

Сера (S) ≤ 0,045 

Фосфор (P) ≤ 0,045 

 

Xulosa. Shunday qilib, zoldir prokatlash 
stani yo‘naltiruvchi lineykasining ishchi yuzasiga 

PP-NP-T(N), 35V9Х3СF markali kukunli sim 

qoplamani qoplash jarayonining amaliyotga tatbiq 

qilish natijasida lineykaning yeylishbardoshliligi 
1,6 barobarga va ish unumdorligi esa 1,1-1,3 

barobarga oshirilganligi haqida ijobiy xulosalar 

olindi.

